
LEGISLAZZJONI SUSSIDJARJA 545.30

REGOLAMENTI DWAR IL-PROCEDURI
GHAD-DETERMINAZZJONI TA> KWISTJONIJIET

1 ta’ Gunju, 2016

L-AVVIZ LEGALI 209 tal-2016.

1. (1) It-titolu ta’ dawn ir-regolamenti hu r-Regolamenti dwar
il-Pro¢eduri ghad-Determinazzjoni ta’ Kwistjonijiet.

(2) Dawn ir-regolamenti ghandhom  japplikaw  ghad-
determinazzjoni ta’ kwistjonijiet mir-Regolatur ghas-Servizzi tal-
Energija u 1-Ilma.

2. F’dawn ir-regolamenti, sakemm ir-rabta tal-kliem ma
tehtiegx xort’ohra:

"Att" tfisser 1-Att dwar ir-Regolatur ghas-Servizzi tal-Energija u
I-Ilma;

"awtorizzazzjoni" ghandu jkollha l-istess tifsira bhal dik skont I-
Att;

"decizjoni" ghandu jkollha l-istess tifsira bhal dik skont 1-Att;
"direttiva" ghandu jkollha l-istess tifsira bhal dik skont 1-Att;

"konsumatur" tfisser kull persuna li tuza jew titlob servizz u, jew
prodott li I-forniment tieghu huwa regolat mill-Att u li tagixxi ghal
finijiet li huma barra mill-kummer¢, in-negozju, is-sengha jew il-
professjoni taghha;

"il-Ministru" tfisser il-Ministru responsabbli ghall-Energija;

"persuna" tinkludi kull korp maghqud u kull korp ta’ persuni
kemm jekk ghandha jew ma jkollhiex personalita guridika distinta
minn dik tal-membri taghha;

"preskritt" tfisser preskritt b’regolamenti maghmula taht [-Att;

"provditur awtorizzat" tfisser kull persuna naturali jew legali li
irrispettivament minn jekk tkunx ta’ proprjeta privata jew pubblika,
li tagixxi, inkluz permezz ta’ kull persuna li tagixxi f’isimha jew
ghan-nom taghha, ghal skopijiet relatati mal-kummer¢, negozju,
sengha jew professjoni li jkollha awtorizzazzjoni valida biex
topera, tipprovdi jew twettaq kull attivita jew operazzjoni jew biex
tipprovdi kull servizz relatat mal-energija u servizzi tal-energija u
tal-ilma;

"Regolatur” tfisser ir-Regolatur ghas-Servizzi tal-Energija u 1-
Ilma;

"Tribunal” tfisser it-Tribunal ta’ Revizjoni Amministrattiva
mwagqqaf bl-artikolu 5 tal-Att dwar il-Gustizzja Amministrattiva.

3. (1) Fil-kaz ta’ kwistjoni li tqum bejn provdituri awtorizzati
b’rabta mad-drittijiet taghhom u, jew obbligi taht I-Att, ir-
Regolatur ghandu bla hsara ghas-subregolament (2), jaghmel, wara

talba maghmula minn provditur awtorizzat li jkun parti fil-
kwistjoni, jaghti bidu ghal investigazzjoni tal-kwistjoni u mill-
aktar fis possibbli u f’kull kaz, hlief f’¢irkostanzi li r-Regolatur
iqis eccezzjonali, fi Zmien erba’ xhur mid-data li fiha 1-kwistjoni
giet innotifikata lilu minn parti fil-kwistjoni, jaghmel
determinazzjoni biex isolvi I-kwistjoni u jizgura it-tharis tal-Att:

Izda l-perjodu ta’ erba’ xhur jista’ jigi estiz ghal xahrejn
iktar meta tintalab aktar informazzjoni mir-Regolatur u I-partijiet
kollha fil-kwistjoni jagblu li ssir estensjoni ohra:

Izda wkoll ebda haga f’dan ir-regolament ma ghandha tigi
mifhuma bhala li tipprojbixxi lir-Regolatur milli jinvestiga bl-
inizjattiva tieghu kull kwistjoni li jista’ jsir jaf biha u li r-Regolatur
iqis li huwa ghandu jinvestiga bl-inizjattiva tieghu.

(2) Ir-Regolatur jista’ jiddec¢iedi li ma jibdiex investigazzjoni
msemmija fis-subregolament (1) meta jkun sodisfatt li mezzi ohra
ta’ soluzzjoni tal-kwistjoni f*hin sodisfa¢enti jkunu disponibbli lill-
partijiet jew jekk proceduri legali fir-rigward tal-kwistjoni kienu
nbdew minn xi parti fil-kwistjoni.

(3) Fejn ir-Regolatur jiddeciedi li ma jibdiex investigazzjoni
skont is-subregolament (2), huwa ghandu jgharraf lill-partijiet
b’dik id-de¢izjoni kemm jista’ jkun malajr wara dan.

(4) Jekk fi zmien erba’ xhur mid-data tad-dec¢izjoni msemmija
fis-subregolament (3) il-kwistjoni ma tkunx rizolta u l-parti li titlob
rimedju ma tkunx bdiet pro¢edimenti legali quddiem il-qrati
ordinarji jew kull forum gudikanti kompetenti ichor, ikun kif ikun
mfisser, ir-Regolatur jista’, fuq talba ta’ xi wahda mill-partijiet fil-
kwistjoni, jibda investigazzjoni u jaghti dec¢izjoni skont id-
dispozizzjonijiet ta’ dan ir-regolament.

(5) Il-provditur awtorizzat li ghalih tkun tapplika dec¢izjoni taht
dan ir-regolament ghandu, bla hsara ghas-sospensjoni tad-dec¢izjoni
sakemm issir id-determinazzjoni finali tal-appell, minnufih ihares
lil dik id-dec¢izjoni. Jekk il-provditur awtorizzat involut jonqos
milli jaghmel dan, huwa ghandu jitqies li jkun wettaq ksur ta’ dan
ir-regolament u r-Regolatur jista’ jimponi multa amministrattiva
skont id-dispozizzjonijiet tal-Att.

(6) Fil-hrug ta’ decizjoni taht dan ir-regolament ir-Regolatur
ghandu jiddikjara r-ragunijiet li fughom hija bbazata, u ghandu, bla
hsara ghal dawk ir-rekwiziti ta’ kunfidenzjalita kummercjali kif
jidhirlu 1i jkunu xierqa, jinnotifika lill-partijiet fil-kwistjoni
b’kopja tad-decizjoni.

(7) Ir-Regolatur ghandu jippubblika avviz tad-dec¢izjoni
moghtija taht dan ir-regolament u ghandu jindika fejn kopji ta’, jew
l-informazzjoni rigward, id-decizjoni tista’ tinkiseb.

(8) Il-proc¢edura msemmija f’dan ir-regolament ma ghandhiex
tipprekludi xi parti fil-kwistjoni milli tressaq azzjoni quddiem il-
grati jew quddiem forum gudikanti kompetenti ichor.

4. (1) Meta tilwima, tkun kif tkun deskritta, tqum bejn
provditur awtorizzat u konsumatur, wara li 1-konsumatur jaghmel
ilment ibbazat fuq ksur tal-Att jew legislazzjoni sussidjarja
maghmula tahtu, minn provditur awtorizzat, kull parti ghal tali
kwistjoni tista tirreferi l-kwistjoni lir-Regolatur:

Izda meta jirreferi tilwima taht dan ir-regolament il-
konsumatur ghandu juri prima facie li huwa gie milqut mill-att jew
ommissjoni tal-provditur awtorizzat li tat lok ghall-kwistjoni.

(2) Mal-ircevuta ta’ kull referenza kif imsemmi qabel, jew
meta inkella jsir jaf b’xi kwistjoni tali i r-Regolatur jemmen li
ghandha tigi investigata, ir-Regolatur ghandu jinnotifika lill-
partijiet kollha fil-kwistjoni li I-kwistjoni tkun ged tigi investigata.
Meta jaghmel dan ir-Regolatur ghandu jirregola l-procedura tieghu
stess, liema pro¢edura ghandha, safejn ikun ragonevolment
possibbli, tkun trasparenti, semplici, rhisa u li twassal ghal
soluzzjoni malajr u gusta tal-kwistjoni, u ghandu jaghti lill-partijiet
kollha fil-kwistjoni l-opportunita ragonevoli biex jaghmlu s-
sottomissjonijiet taghhom u biex jipproducu kull informazzjoni
rilevanti:

Izda r-Regolatur jista’ jidde¢iedi 1i ma jibdiex
investigazzjoni skont dan ir-regolament meta jkun sodisfatt li
mezzi ohra ta’ soluzzjoni malajr tal-kwistjoni jkunu disponibbli
lill-partijiet jew jekk proceduri legali fir-rigward tal-kwistjoni
jinbdew minn xi parti fil-kwistjoni.

(3) Ir-Regolatur, biex jirrisolvi xi kwistjoni riferita lilu taht dan
ir-regolament, jista’ johrog direttivi lill-provditur awtorizzat
ikkonc¢ernat 1i jehtieg lill-provditur awtorizzat biex jikkonforma
ma’ kull mizura li r-Regolatur jista’ jispecifika ghas-soluzzjoni tal-
kwistjoni. Dawk id-direttivi jistghu, wara li jqisu d-
determinazzjoni tieghu tal-kwistjoni u l-hwejjeg rilevanti l-ohra
kollha, jinkludu ordni biex isir ir-rimborz ta’ hlasijiet ricevuti jew
li jaghmel hlasijiet ta’ kumpens. Tali hlasijiet jistghu jinkludu
wkoll l-intier jew parti mill-ispejjez ta’ kull parti marbuta mat-
tqabbid ta’ avukat u, jew ta’ konsulent tekniku relatat ma’ kull
sottomissjoni relatata mal-kwistjoni:

Izda, fin-nuqqas ta’ tali direttiva mir-Regolatur, il-
konsumatur fil-kwistjoni ghandu jkollu d-dritt Ii jitlob lir-Regolatur
li I-ispejjez kollha jew parti minnhom relatati mat-tqabbid ta’
avukat u, jew ta’ konsulent tekniku fir-rigward ta’ sottomissjonijiet
li ghandhom x’jaqsmu mal-kwistjoni ghandhom jithallsu lill-
konsumatur ikkoné¢ernat minn kull parti ohra fit-tilwima.

(4) TIl-parti li ghaliha tapplika mizura taht dan ir-regolament
ghandha, bla hsara ghas-sospensjoni tad-dec¢izjoni sakemm ikun
hemm id-determinazzjoni finali tal-appell mit-Tribunal, minnufih
tikkonforma ma’ dik il-mizura. Jekk il-parti kkon¢ernata tonqos
milli taghmel dan, hija ghandha titqies li tkun wettqet ksur ta’ dan
ir-regolament u r-Regolatur jista’ jimponi multa amministrattiva ta’
mhux aktar minn sditt mitt euro (€600) ghal kull jum ta’ nuqqas ta’
tharis skont id-dispozizzjonijiet tal-Att. Il-perjodu ta’ nuqqas ta’
tharis ghandu jitqies li jkun beda mid-data tan-notifika tal-mizura
tar-Regolatur jew minn kull data ohra li tista’ tigi kkomunikata fil-
mizura liema data ghandha f’kull kaz tkun mad-data jew wara d-

data ta’ notifika.

(5) Ir-Regolatur ghandu jaghmel pubblikament disponibbli kull
proc¢edura amministrattiva 1i jista’ minn zmien ghal zmien
jistabbilixxi fir-rigward tal-immaniggjar tal-kwistjonijiet riferiti
lilu taht dan ir-regolament.

(6) Id-dispozizzjonijiet ta’ dan ir-regolament ghandhom ikunu
minghajr pregudizzju ghad-dritt ta’ konsumatur li jirrikorri ghal
kull korp iehor biex isolvu xi kwistjonijiet bhal dawn.

(7) Fil-hrug ta’ dec¢izjoni taht dan ir-regolament ir-Regolatur
ghandu jiddikjara r-ragunijiet li fughom hija bbazata, u ghandu, bla
hsara ghal dawk ir-rekwiziti ta’ kunfidenzjalita kummerc¢jali kif
jidhirlu 1i jkunu xierqa, jinnotifika lill-partijiet fil-kwistjoni
b’kopja tad-decizjoni.

(8) Ir-Regolatur ghandu jippubblika avviz ta’ dec¢izjoni
moghtija taht dan ir-regolament u ghandu jiddikjara fejn kopji ta’,
jew l-informazzjoni rigward, id-de¢izjoni tista’ tinkiseb.

(9) Ir-Regolatur  ghandu  jikkonkludi  l-pro¢eduri ta’
rizoluzzjoni ta’ kwistjoni skont dan ir-regolament bil-heffa fi zmien
disghin jum kalendarji li jibdew jghaddu mid-data li fiha r-
Regolatur ikun ir¢ieva l-inkartament tal-ilment komplut inkluz id-
dokumentazzjoni rilevanti kollha li tappartjeni ghal dak I-ilment, u
li jispi¢ca fid-data li fiha l-ezitu tal-pro¢ediment tad-
determinazzjoni tal-kwistjoni tkun disponibbli. Ir-Regolatur
ghandu jinnotifika lill-partijiet wara li jir¢ievi d-dokumenti kollha
necessarji sabiex iwettaq l-procediment ta’ determinazzjoni tal-
kwistjoni. F’¢erti kazi e¢¢ezzjonali ta’ natura kumplessa hafna,
inkluz fejn wahda mill-partijiet ma tkunx kapaci, ghal ragunijiet
gustifikati, sabiex tiehu sehem fil-pro¢edimenti tad-
determinazzjoni tal-kwistjoni, ir-Regolatur jista’ jestendi 1-perjodu
ta’ zmien ghall-fini li jsir ezami tal-kaz inkwistjoni. Il-partijiet
ghandhom jigu infurmati dwar kull estensjoni bhal din, u tat-tul
approssimattiv mistenni ta’ zmien 1i ser ikun mehtieg ghall-
konkluzjoni tal-kwistjoni.

(10) Ir-Regolatur ghandu:

(a) izomm websajt aggornat li jipprovdi I-partijiet
b’access facli ghal informazzjoni dwar proceduri tad-
determinazzjoni tal-kwistjonijiet, u li jippermetti lill-
konsumaturi jaghmlu Iment u d-dokumenti mitluba li
jsejsuha online;

(b) jipprovdi lill-partijiet, fuq talba taghhom, I-
informazzjoni msemmija fil-paragrafu (a) fuq mezz
durabbli;

(¢) fejn applikabbli, jippermetti lill-konsumatur li jressaq
ilment offline;

(d) jippermetti I-iskambju ta’ informazzjoni bejn il-
partijiet permezz ta’ mezzi elettroni¢i jew, jekk
applikabbli, bil-posta;

(e) jiehu l-mizuri mehtiega biex jizgura 1i l-ipprocessar
tad-data personali jikkonforma mar-regoli dwar il-
protezzjoni tad-data personali stabbiliti fil-Att dwar il-

Protezzjoni tad-Data.

5. (1) Ir-Regolatur jista’ jirrifjuta 1i jittratta kwistjoni
partikolari fuq il-bazi li:

(@) il-konsumatur ma jippruvax jikkuntattja 1-provditur
awtorizzat ikkoncernat bil-ghan li jiddiskuti l-ilment
tieghu u jfittex, bhala l-ewwel pass, biex isolvi I-
kwistjoni direttament mal-provditur awtorizzat;

(b) it-tilwima tkun frivola jew vessatorja;

(¢) it-tilwima tkun qeghda tigi jew tkun diga giet
ikkunsidrata minn entita ohra ghad-determinazzjoni
tal-kwistjonijiet jew minn Qorti;

(d) il-konsumatur ma jkunx ressaq l-ilment lir-Regolatur fi
zmien sena mid-data li fiha l-konsumatur pprezenta 1-
ilment lill-provditur awtorizzat;

(e) tikkonc¢erna tali tip ta’ kwistjoni li kieku tfixkel
serjament it-thaddim effettiv tar-Regolatur;

() il-konsumatur ma jkunx ressaq l-ilment lir-Regolatur fi
zmien sentejn mid-data li fiha jkunu l-ewwel gamu 1-
fatti 1i  jikkostitwixxu l-mertu tal-ilment tal-
konsumatur.

(2) Meta, skont ir-regoli procedurali tieghu, il-Regolatur ma
jkunx jista’ jikkunsidra kwistjoni li tkun giet sottomessa lilu, ir-
Regolatur ghandu jipprovdi liz-zewg partijiet bi spjegazzjoni
ragunata tar-ragunijiet li ghalihom ma tistax tigi meqjusa I-
kwistjoni fi Zmien tliet gimghat minn meta jir¢ievi l-inkartament
tal-ilment. Tali regoli pro¢edurali ma ghandhomx itellfu b’mod
sinifikanti 1-a¢c¢ess tal-konsumaturi ghal proc¢eduri tad-
determinazzjoni tal-kwistjonijiet.

6. Id-decizjoni maghmula mir-Regolatur taht dawn ir-
regolamenti ghandha tkun torbot lill-partijiet fit-tilwima:

1zda 1i fil-kaz ta’ kwistjonijiet bejn il-provdituri awtorizzati
u I-konsumaturi, id-dec¢izjoni tista’ tkun torbot fuq il-konsumaturi
biss jekk dawn ikunu informati dwar in-natura vinkolanti taghha
bil-quddiem u li jkunu spec¢ifikament acéettaw dan.

7.  It-Tribunal ta’ Revizjoni Amministrattiva mwaqgqaf bl-artikolu
5 tal-Att dwar il-Gustizzja Amministrattiva ghandu jkun kompetenti
biex jisma’ u jiddeciedi appelli minn dec¢izjonijiet tal-Regolatur
maghmula taht dawn ir-regolamenti. Appell minn dec¢izjoni tal-
Regolatur maghmula taht dawn ir-regolamenti ghandu jsir lit-Tribunal
ta’ Revizjoni Amministrattiva skont l-artikolu 32 tal-Att.

Rifjut 1i jittratta
kwistjoni.

Decizjoni
maghmula mir-
Regolatur.

Tribunal ta’
Revizjoni
Amministrat-tiva.
Kap. 490.



